ԱՄՓՈՓԱԹԵՐԹ

«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2018  ԹՎԱԿԱՆԻ  ՊԵՏԱԿԱՆ

ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2017  ԹՎԱԿԱՆԻ ԴԵԿՏԵՄԲԵՐԻ 28-Ի  N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒ​ԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՄԱՍԻՆ

	Հ/Հ
	Առաջարկության հեղինակը, գրության ամսաթիվը,գրության համարը
	Առաջարկության, դիտողության բովանդակությունը
	Եզրակացություն
	Կատարված փոփոխությունը

	1
	ՀՀ արդարադատության նախարարություն 
01.02.2018

N 01/14/1745-18


	1. Նախագծի վերնագրի համաձայն նախատեսվում է փոփոխություններ և լրացումներ կատարել Հայաստանի Հանրապետության 2018 թվականի պետական բյուջեում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ, մինչդեռ նախագծի 2-րդ կետում խոսք է գնում միայն փոփոխությունների մասին: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 40-րդ հոդվածի 1-ին մասի դրույթները, որոնց համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:  

Նույն դիտողությունը վերաբերում է նաև նախագծին կից ներկայացված հավելվածներին:
2. Նախագծի վերնագրի համաձայն նախատեսվում է գումար հատկացնել, մինչդեռ նշված չէ, որ գումարը հատկացվում է ...............ը:
3. Նախագծի հետ ներկայացված չէ Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N13 արձանագրային որոշմամբ սահմանված իրավական ակտի ընդունման հիմնավորումը, որը պետք է ներառի նախագծի ընդունման անհրաժեշտությունը և նպատակը, տվյալ ոլորտում ընթացիկ իրավիճակի նկարագրությունը, խնդիրների բացահայտումն ու բնութագրումը` հիմնված ակնհայտ փաստերի վրա, ինչպես նաև ակնկալվող արդյունքները, ինչը հնարավորություն չի տալիս լիարժեք կերպով գնահատելու ներկայացվող առաջարկությունները: 
4. Նախագիծն անհրաժեշտ է համաձայնեցնել ՀՀ ֆինանսների նախարարության և ՀՀ կառավարությանն առընթեր պետական եկամուտների կոմիտեի հետ:
	Չի ընդունվել
Չի ընդունվել

Ընդունվել է
	Լրացումները կատարված են Նախագծի N 7 հավելվածով /Գաղտնի/:
Վերնագրում պետական հիմնարկի անվանումը նշելու դեպքում կբացահայտվի Նախագծի գաղտնի մասով ներկայացված տեղեկատվությունը

Հիմնավորումը ներկայացված է գաղտնի մասում:

Նախագիծը համաձայնեցվել է շահագիգիռ մարմինների հետ



	2
	ՀՀ ֆինաննսերի նախարարություն 
02.02.2018 
N 01/8-2/1684-18


	ՀՀ ֆինանսների նախարարությունը քննարկել է «Հայաստանի Հանրապետության 2018 թվականի պետական բյուջեում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ ու լրացումներ կատարելու և գումար հատկացնելու մասին» ՀՀ կառավարության որոշման նախագիծը և հայտնում է, որ վերոնշված նախագծի վերաբերյալ առաջարկություն հնարավոր է ներկայացնել հարկային ծառայության մարմնի համակարգի և մաքսային ծառայության նյութական խրախուսման և համակարգի զարգացման ֆոնդի 2018 թվականի ծախսերի նախահաշիվը հաստատվելուց հետո:
	Ընդունվել է ի գիտություն
	Նախագիծը ՀՀ կառավարության քննարկմանը կներկայացվի հարկային ծառայության մարմնի համակարգի և մաքսային ծառայության նյութական խրախուսման և համակարգի զարգացման ֆոնդի 2018 թվականի ծախսերի նախահաշիվը հաստատելու վերաբերյալ ՀՀ կառավարության որոշման հետ զուգահեռ

	3
	ՀՀ ԿԱ պետական եկամուտների կոմիտե

02.02.2018

N 06/3-4/4790-18
	Հանձնարարականին կից ներկայացված «Հայաստանի  Հանրապետության  2018  թվականի  պետական բյուջեում և Հայաստանի Հանրապետության կառավարության  2017 թվականի դեկտեմբերի 28-ի  N1717-Ն որոշման մեջ փոփոխություններ ու լրացումներ կատարելու և գումար հատկացնելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն
	


